
Қостанай облысының әкімі 
Архимед Мұхамбетов осы дүйсенбіде, 
17 ақпанда тұрғындарға есеп берді. 
Кездесу барысында өңір басшысына 
көптеген сұрақтар қойылды. 

Мәселен, студенттерді жатақханамен 
қамту жайы түйіні шешілмей тұрған 
мәселе санатында болған. Енді бұл 
олқылықтың орны толмақ.

«Студенттерді уақытша баспанамен 
қамтамасыз ету мақсатында Ө. 
Сұлтанғазин атындағы Қостанай 
мемлекеттік педагогикалық университеті 
жалпы құны 707,2 миллион теңгеге 
336 орынға арналған жатақхана салып 
жатыр. Бұдан бөлек Қостанай қаласында 
4 студент үйін салу жоспарланды. 
Атап айтқанда, Қостанай медициналық 
колледжі, жоғары политехникалық 
колледжі, автомобиль көлігі колледжі, 
А.Байтұрсынов атындағы ҚМУ базасында 
жатақхана бой көтереді», - деді өңір 
әкімі.

Архимед Мұхамбетов сапалы білім 
беруге қажетті жағдай жасау үшін жыл 
сайын облыс бюджетінен қомақты қаржы 
бөлінетінін айтты. Мәселен, былтыр білім 
саласының шығындарына 80,2 млрд 
теңге бағытталған.

«Қостанай қаласында 900 орынға 
арналған 2 мектеп ашылды. «Әуежай» 
шағын ауданындағы орта мектеп және 
мемлекеттік тілде оқытатын мектеп-
гимназия өңірдегі үш ауысымды оқыту 
мәселесін толығымен шешуге мүмкіндік 
берді. Облыста тағы екі мектептің 
құрылысы басталды. 21 білім беру 
обьектісі күрделі жөндеуден өтті. 2020 
жылы 15 білім нысанына 2,9 млрд теңгеге 
күрделі жөндеу жүргізу жоспарланып 
отыр», - деп толықтырды Архимед 
Мұхамбетов. 

Сондай-ақ облыс әкімінің есеп беру 
жиынында Қостанай қаласының «Алтын 
Арман» шағын ауданының тұрғындары 
атынан мешіт құрылысын бастау туралы 
сұрақ қойылды. Сауал қоюшы ақсақалдың 
сөзінше, «Алтын Арман» шағын 
ауданының тұрғындарына орталықтағы 
мешітке келу қиындық туғызады.

«Бұл мәселе туралы нақтылап өтейін. 
Облыс орталығында үш мешіт жұмыс істеп 
тұр. 3000 адам қабылдайтын орталық 
мешіт пен Абай көшесіндегі қалалық 
мешіт бар. Оған қоса жақында «Ақмешіт» 

пайдалануға беріледі. Сондықтан қалада 
тағы бір мешіт салу бізге тиімсіз. Себебі, 
оны күтіп-ұстау, коммуналдық төлемдер, 
имамдарға жалақы төлеу сияқты 
мәселелер бар. Ал аудан орталықтары 
мен ауылдарға мешіт қажеттілігі бар. 
Соның бірі – іргедегі Әулиекөл ауылы. 
Ал егер демеуші тапсаңыздар, Қазақстан 
мұсылмандары діни басқармасы арқылы 
салуға болады», - деп түсіндірді облыс 
басшысы.

Архимед Мұхамбетов өңірде тарихи-
мәдени мұраны сақтау, насихаттау және 
киелі объектілердің инфрақұрылымын 
дамыту жұмыстары жалғасып жатқанына 
тоқталды.

«2019 жылы 214 археологиялық 
ескерткіш қалыпқа келтірілді, 
қаржыландыру 4 миллион теңгеден 
асады. Жангелдин ауданында 
Қазыбай Әулие кесенесінде тағзым 
етуге арналған үй, қобызшы Тілеп 
Аспантайұлының жерленген жерінде 
кесене салынды. Б.Майлин ауданында 
батыр Жабағы Ипанұлының жерленген 
жерінде қоршаулар мен қақпалар 
орнатылып, кірме жолы грейдермен 
тегістелді. Қостанайда «Ақ мешіт» киелі 
объектісінде ғылыми-қалпына келтіру 
жұмыстары жүргізілуде», - деді Архмед 
Мұхамбетов.

Сонымен қатар киелі нысандардың, 
оның ішінде жергілікті маңызы бар 9 жаңа 
киелі орынның тиісті инфрақұрылымын 
жүргізу жұмыстары 2020 жылы 
жалғасады. 

Жітіқара аудандық мәслихатының 
депутаты Сайра Жаманқұлова өз 
қабылдауында көп көтерілген мәселені 
қозғады. «Еңбек» бағдарламасының 
жұмыс істеп жатқанына бірнеше жыл 
болды. Тұрғындарға Қаржылық қолдау 
қоры арқылы кәсібін дамытуға мүмкіндік 
беретіні белгілі. Ең шекті сомасы – 11 млн 
теңге. Маған жергілікті кәсіпкерлер «осы 
соманы 20 млн теңгеге дейін жеткізіп 
және жедел алуға бола ма?» деп сауал 
қояды. Бұл мүмкін бе?» - деді аудан 
депутаты. 

«Екінші деңгейлі банктер өтініштерді 
айлап қарастырады. Сондықтан шағын 
қаржылық ұйымдарға жүгінген жөн. Олар 
әрі кеткенде 2 апта қарайды. Ал қаржыны 
ұлғайту мәселесіне келер болсақ, біз 
«Даму» қорымен бірлесіп, «Қос қолдау» 
бағдарламасын құрдық. Бұл қор азамат 

алатын соманың 50%-ін ұсынады. 
Осындай мүмкіндіктерді пайдалануға 
болады», - деді өңір басшысы.

Ұзынкөл ауданының тұрғыны Галин 
Печорских Персногорьков орта мектебінің 
ахуалы туралы сұрақ қойды. 37 жыл 
бұрын салынған оқу ордасы бірде-бір рет 
күрделі жөндеу көрмеген. Оның үстіне, 
жылыту қазандығының мектептің ішінде 
орналасқандығы ұжымды алаңдатумен 
келеді. Жөндеу жоспарға алынып, екі рет 
жобалық құжаты әзірленгенімен, аяқсыз 
қалған. 

Бұл жайт туралы облыс әкімі 
Білім басқармасының басшысы 
В.Цымбалюктің мәлімет беруін сұрады. 
Оның ақпаратынша, 230 бала оқитын 
мектептің жөндеу жұмыстарының 
жобалық құжатының құны шамамен 304 
млн теңге. Ал жұмыс жүргізу үшін жалпы 
сомасы 450 млн теңге бөлінуі керек. 

Өңір басшысы бұл мәселені келер 
жылдың жоспарына енгізетінін айтты. 
Ал Денисов ауданының Свердлов 
ауылы тұрғындарын ауызсу мәселесі 
толғандырады. 700 тұрғыны бар 
ауылды екі-ақ құдық асырап отыр. Өз 
кезегінде, басшылық бұл түйткілдің 
назарға алынғанын, биыл жобалық 
құжаты дайындалатынын айтты. 
Жобамен, 600-700 млн теңгеге осы 
ауыл орталықтандырылған ауызсумен 
қамтылатын болады. 

Облыс әкімінің есеп беру кездесуіне 
Амангелді ауданынан келген көпбалалы 
ана Бану Мұқатова өзін толғандырып 
жүрген сұрағын алға тартты.

 Ол 2019 жылдан бері тұрғын үй 
кезегінде тұр. Мәметова көшесіндегі 
18 пәтерлі тұрғын үйді жөндеуге қаржы 
бөлуді сұрайды. Бұл сұраққа аудан әкімі 
Әмірхан Асанов жауап берді. Тұрғын үйді 
толық пайдалануға беру үшін 152 млн 
теңге қажет. Жалпы, ауданда 5 категория 
бойынша 139 адам үй кезегінде тұр.   

- Сіздің мәселеңіз маған таныс. 
Бұл бойынша үш жылдық бағдарлама 
құрдық. «Нұрлы жер» арқылы осы 
Мәметова көшесіндегі тұрғын үйді 
жөндеп, пайдалануға береміз. Бұған екі 
жыл уақыт кетеді. Облыстық экономика 
және бюджетті  жоспарлау басқармасы 
мен аудан әкімдігіне тапсырамын, - деді 
облыс әкімі Архимед Мұхамбетов.

Иә, облыс әкіміне қойылатын сұрақ 
көп...

Өңір басшысына қойылатын сұрақ көп...«Қауіпсіз жол» жедел-
профилактикалық іс-шарасы

2020 жылғы 12-14 ақпан аралығында 
«Қауіпсіз жол» атты республикалық 
акциясы өткізілген болатын.  Бұл іс-шара 
барысында желілік полиция бөлімшелері 
белсенділік танытты.

2020 жылғы 12 ақпанда Қостанай 
станциясындағы ЖПб Жаркөл ст. ЖПб ППТ-
ның полицейі полиция кіші сержанты А.Е. Илиев 
«Қауіпсіз жол» атты республикалық жедел-
профилактикалық іс-шарасын өткізу кезеңінде 
«Қарағанды-Баранович» бағытындағы № 
317/318 жолаушылар поезында теміржол 
бойында кездесу ұйымдастырды. 

Кездесу барысында жолаушыларға 
темір жол көлігіндегі қауіпсіздік 
ережелері, азаматтардың тыңыштығы 
мен қоғамдық тәртіпке ықпал ететін ұсақ 
құқық бұзушылықтармен байланысты ҚР 
ӘҚБтК-нің кейбір баптары түсіндірілді, 
кәмелетке толмағандар арасындағы құқық 
бұзушылықтардың алдын алу саласында 
туындайтын мәселелер бойынша құқықтық 
кеңес көрсетіліп,  жолаушыларға өз заттарын, 
әсіресе ұялы телефондарын қараусыз 
қалдырмау, келеңсіз жәйттар орын алған 
жағдайда жолаушылар поездарына ілесіп 
жүру нарядына уақтылы шағымдану жөнінде 
кеңес берілді. 

Жолаушыларға профилактикалық 
сипаттағы брошюралар үлестірілді.

Осы акцияның шеңберінде 13 ақпанда 
Құсмұрын станциясындағы Желілік полиция 
бөлімшесінің қызметкерлері №28 Құсмұрын 
орта мектебінде 0-11сынып оқушыларына 
«Темір жолдарынан өту барысында қауіпсіздік 
ережелерін сақтау» тақырыбына арналған 
профилактикалық әңгіме өткізді. 

Аталған әңгіме барысында Құсмұрын 
станциясындағы ЖПб бастығы полиция 
капитаны Е.А. Елукенов оқушыларға 
адамдардың теміржол төсемінде болу 
ережелерін түсіндірді. Сондай-ақ, оларға 
теміржол жарақатының құрбаны болмауын, 
оның ішінде теміржол көлігі адамдарды 
қағып кету және 27 000 вольттен артық 
контакт желісінің электр тоғымен соғу барысы 
жөнінде айтып, өмірден алынған мысалдарын 
келтірілді. 

Оқушылар белсенді қатысып, қызығушылық 
тудыратын сұрақтарын қойып отырды. 
Барлық сұрақтарға нақты жауаптар берілді. 
Әңгімелесудің соңында аталған оқу орнынның 
ұйымдастырушылары қызметкерлерге 
өткізілген профилактикалық әңгімелеріне 
алғысын білдірді.

Қостанай ст. ЖПб ІжСКТ

2020 жылдың 13 
ақпанында  Олимпиада 
мен әлем чемпионатының 
жүлдегері, Азия және Азия 
ойындарының чемпионы, 
қазіргі уақытта кәсіпқой бокста 
бақ сынап жүрген Иван Дычко 
Қазақстан Республикасы  
ІІМ Ш.Қабылбаев атындағы 
Қостанай академиясының 
құрметті қонағы болды. 

Академия бастығы полиция 
полковнигі Н.Биекенов мемлекет және 
қоғам қайраткері, Қазақ КСР ішкі істер 
министрі, генерал-лейтенант  (ІІ дәрежелі 
ішкі қызмет генерал-лейтенанты), ІІМ 
еңбек сіңірген қызметкері Шырақбек 
Қабылбаевтың өмірі мен ішкі істер 
органдары саласындағы мемлекет 
және кадр саясатын жетілдіруге 
қосқан үлестеріне,  2019 жылдан 
бастап жаңа форматтағы полиция 
қызметкерлері даярланып жатқандығы 
туралы айтып өтті. Сонымен қатар оқу 
ордамыздың тарихынан сыр шертетін 
мұражайға  саяхат жасалды.  И.Дычко 
құрметті қонақтарға арналған кітапқа 
қолтаңбасын қалдырып, мұражайдың 
құнды құжаттар мен кубоктерге толы 
бай қазынасына таңданыс білдірді. 
Әсіресе спортта иеленген бірнеше 
кубоктер мен суреттерге, жүлделі орын 
иеленген грамоталарға сүйсіне қарады. 

 И.Дычко: «Спорт – денсаулық кепілі. 
Қарап тұрсам, оқу ордаңызда жеке 
құрам мен курсанттарыңыз бірталай 

республикалық, облыстық деңгейлерде 
жүлделі орындар иеленіп жүргендігі 
мына фотосуреттерден көрініп тұр. 
Бұл мен үшін, мақтаныш, өйткені менің 
өмірімде спорт ерекше орын алады» - 
деді.

 Қазақ және қонақжай деген екі сөз 
егіз ұғыман көрінеді. Осы төңіректе 
Академия басшылығы жерлесіміз, 
боксшы, құрметті қонағымыз  Иван 
Дычкоға академия атынан естелікке 
сыйлық- ескерткіш  табыс етті. 

Академияда білім алып жатқан 
курсанттар көптен күткен аталмыш 
іс-шараға дайындалып, бір адамдай 
Академия спортзалыда жиналды. 
И.Дычко спортзалға спорттық киімін киіп 
курсанттарымызға және алғашқы кәсіптік 
даярлық тыңдаушыларына шеберлік 
сабақтарын көрсетті. Біздің курсанттар 
да спорттық киімдерін киіп, әлем 
чемпионының айтқан жаттығуларын 
мүдіртпей орындап, жүректерінде 
қуаныш лүпілдеп, көздерінен спортқа 

деген қызығушылықтың одан әрі 
молая түскендігін  көрдік.  Осындай 
жаттығу жұмыстарынан кейін 
курсанттарымыздың көңіл-күйлері 
көтеріліп, өздерін бақытты сезініп, 
Иван Дычко сияқты танымал 
чемпион болуды  армандады. 

Сонымен қатар жаттығу 
арасында И.Дычко: «Спортшының 
құралы -оның қолы. Адам ең 
алдымен ерінбей-талмай еңбек 
етуі керек, сонда ғана арманы 
орындалып, жетістікке қол жеткізе 

алады. Спортта нағыз мықтылар ғана 
жеңіске  жетеді» - деді.  

Аталған іс-шара дене шынықтыру 
даярлығы кафедрасы оқытушыларының 
ұйымдастыруымен өткізілді. Осы 
жерде айта кетейін, біздің курсанттар 
жыл сайын республикалық, облыстық 
деңгейлерде өткізілген шараларға 
қатысып, жүлделі орындар иеленіп, оқу 
ордамызды биік белестерден көрсетіп 
жүр. Бұл кафедра оқытушыларының  
талмай, адал еңбек етуінің арқасы. 

Іс-шара соңында қатысушылар Иван 
Дычкомен естелікке суретке түсті.  

О.УАҚПАЕВА,
Қазақстан Республикасы ІІМ 

Ш.Қабылбаев атындағы
Қостанай академиясының 

Баспасөз қызметі 
Суреттерді түсірген: 

С.КАМАЛОВ

Иван Дычко болашақ тәртіп сақшыларымен кездесті

Чемпионаттан жүлделі оралды 

2020 жылдың 6-9 ақпаны аралығында 
Атырау қаласында ерлер мен әйелдер 
арасында спорттық және жауынгерлік 
самбодан Қазақстан Республикасының 
чемпионаты өтті. 

Бұл чемпионатта өз бақтарын сынауға 
республикамыздың түкпір - түкпірінен 16 
команда қатысып, 450-ден астам спортшылар 
бой көрсетті. Аталған мықтылардың 
арасында Қостанай облысының атынан сынға 
түсуге Қазақстан Республикасы Ішкі істер 
министрлігінің Шырақбек Қабылбаев атындағы 
Қостанай академиясының курсанттары да сап 
түзеді. Бұл бір аламан дода өз желісінде жоғары 
дәрежеде ұйымдастырылғаны сайысымыздың 
ауқымдылығынан және  білекті де жүректі 
палуандарымыздың құлшынысынан байқалып 
тұрды.

Спортшылар алаң төрінде жайылған 
боз кілемде бел сыбана белдесті. Ер жігітке 
жеті өнер де аз демекші, ел алдындағы адал 
борышы мен оқуын және спортын да қатар алып 
жүрген біздің бірегей дарынды курсанттарымыз 
әдеттегідей бұл жарыста да шетте қалмады.

Сайысымыздың барысында 
спортшыларымыз өз өнерлерін көрсетіп, 57 
келі салмақ дәрежесінде Кәсіптік даярлық 
факультетінің 3-курс курсанты Бәшір Ғасырбек 
үш айнылымға дейін қарсыластарын уақытынан 
бұрын ойсырата жеңіп, Әлем чемпионатының 
күміс жүлдегері атағына ие болған Атырау 
қаласының спортшысына ұпай санымен соңғы 
сәтте дес берді. Сондай-ақ «Жоғары спорт 
шеберлігі мектебінің» палуаны, шәкіртіміз 
Талғат Жиентаев жарыстың күміс жүлдегері 
атанды. 

Осы додаға қатысқан біздің өрендеріміз Әлем 
чемпионы атағын иеленген жүлдегерлермен тең 
келеді десек те қателеспегеніміз. Олай болса, 
біздің спортшыларымыз биік-биік шыңдарды 
бағындырады деген сенімнен арылмайық. 

Е. КАБИДУЛЛИНОВ,
ҚР ІІМ Ш.Қабылбаев атындағы 

Қостанай академиясы
ДШД кафедрасының аға оқытушысы

полиция майоры

«Адалдық алаңы» жобалық 
кеңсесі ашылды

Қостанай облысында экологиялық 
мәселелерді ретке келтіретін «Адалдық 
алаңы» жобалық кеңсесі ашылды, деп 
хабарлайды ҚазАқпарат.

Жобалық кеңсеге кез келген тұрғын 
мемлекеттік мекемедегі қызметкерлердің 
тәртібі мен экологиялық заңнаманың бұзылуы 
туралы хабарлай алады. Жемқорлықтың 
алдын алумен айналысатын кеңсе жұмысына 
үкіметтік емес ұйымдар мен кәсіпкерлер, қоғам 
белсенділері де тартылған.

«Президентіміздің тапсырмасы бойынша, 
мемлекеттік қызметшілер мен халық 
арасындағы кедергілерді жою шеңберінде 
арнайы жобаны қолға алып отырмыз. 
«Адалдық алаңы» сыбайлас жемқорлықтың 
алдын алуға бағытталған штаб. Әзірге бұл 
кеңсе мемлекеттік қызметтің екі түрін көрсетеді. 
Қызметтердің көбі электронды портал арқылы 
жүргізіледі», - дейді облыстық экология және 
қоршаған ортаны қорғау департаментінің 
басшысы Виктор Мұхамеджанов.

Расымен де, облыста қатты тұрмыстық 
қалдықтарды сақтау және қайта өңдеумен 
айналысатын кәсіпорын жоқ. Экология 
жағдайына алаңдайтын тұрғындар бұған дейін 
облыс әкіміне бірнеше рет хат жолдаған. Олар 
қоқыс орындарының талапқа сай келмейтініне 
шағымданған.

«Былтыр бұл бағытта бірталай жұмыс 
атқарылды. Спутник арқылы 313 заңсыз 
қоқыс аймағы анықталып, оның жартысы 
жергілікті әкімдіктер күшімен жойылған. 
Алайда, орталықтан тыс аймақтарда, далада, 
жол бойында күл-қоқыс төгіп кететіндерді 
ұстау қиындық туғызады. Енді бұл кеңсе су 
инспекциясымен, Геология және жер қойнауын 
пайдалану департаментімен, сондай-ақ, 
орман шаруашылығы өкілдерімен бірлесіп 
жұмыс істейтін болады», - деді департамент 
басшысы.

2020 жылғы 11 ақпанда 
Тобыл станциясы бойынша 
өзара іс-қимыл жасасу 
жөнінде жұмыс кездесу 
өткізілді.

Атап айтқанда, Тобыл 
станциясындағы ЖПб 
бастығы полиция капитаны 
Д.М. Утегенов Тобыл ст. 
ЖПб КПТ-ның жедел уәкілі  
полиция аға лейтенанты 
М.А. Нүсіпбековпен, Тобыл 
станциясындағы ТД-9 Қостанай 
пайдалану локомотив 
депосының директоры 
С.Ж. Байнакатовпен, ТД-9 
жұмыскерлерімен бірге Тобыл 
станциясымен өзара іс-
қимыл жасасу жөнінде жұмыс 
кездесуін өткізді.

Күн тәртібінде теміржол 
көлігінде қоғамдық тәртіп пен 
қауіпсіздікті қамтамасыз ету, 
радикалды дін ағымдарының 
иделогиясынан шығатын 
қауіптер мен Қазақстан 
Республикасы ұлттық 
қауіпсіздік пен мемлекеттік 
құрылысына қауіп дәрежесінің 
мәселелері қаралды.

Тобыл станциясындағы 
ЖПб бастығы полиция 

капитаны Д.М. Утегенов 
өз баяндамасында 
қатысушылардың мәліметіне 
Тобыл станциясындағы ЖПб-
нің Тобыл станциясындағы 
ТД 9 жұмыскерлерімен, 
теміржол көлігі ұйымдарымен 
жолдың жоғары құрылыс 
материалдарын сақтау, 
теміржол көлігінде қауіпсіздікті 
қамтамасыз ету жөнінде 
өзара іс - қимыл жасасу 
туралы мәліметін айтып берді. 
Тобыл ст. ЖПб бастығының 
баяндамасында проблемалық 
мәселелер қаралып, оларды 
бірлесіп шешу мәселелері де 
қаралды.

Тобыл станциясындағы 
ЖПб КПТ-ның жедел уәкілі 
полиция аға лейтенанты М.А. 
Нүсіпбеков қатысушылардың 
назарына радикалды дін 
ағымдарының иделогиясынан 
шығатын қауіптер мен 
Қазақстан Республикасы ұлттық 
қауіпсіздік пен мемлекеттік 
құрылысына қауіп дәрежесінің 
мәселелерін айтып берді.

Жұмыс кездесудің 
қ о р ы т ы н д ы л а р ы н 
талқылағаннан кейін теміржол 
көлігінде қауіпсіздікті 
қамтамасыз ету жөніндегі өзара 
іс-қимыл жасасу, Тобыл ст. ЖПб 
КПТ Тобыл станциясындағы 

Т-9 жұмыскерлерімен бірге 
Тобыл станциясындағы 
паркісінде жүктер мен депо 
аумағында орналасқан 
теміржол объектілерін тексеру 
бойынша бірлескен рейдтік іс- 
шараларын жүргізуіне шешім 
қабылдады.

Тобыл ст. ЖПб КПТ темір 
жол көлігі кәсіпорындарында, 
әсіресе темір жол көлігінде 
қауіпсіздікті бұзуды жібермеу 
жөнінде дәрістер мен 
әңгімелерді өткізу.

Тобыл станциясындағы 
ӘТЖК бастығына теміржол 
вокзалында қауіпсіздікті 
қамтамасыз ету, теміржол 
көлігінде қауіпсіздікті 
қамтамасыз ету бойынша 
өзара іс-қимыл жасасуына, 
радикалды дін ағымдарының 
иделогиясынан шығатын 
қауіптер мен Қазақстан 
Республикасы ұлттық 
қауіпсіздік пен мемлекеттік 
құрылысы дәрежесінің 
қауіпсіздігін қамтамасыз етуіне 
ерекше көңіл бөлуіне назар 
аударды.

                                                                                  
Қостанай ст. ЖПб ІжСКТ

Зейнеткерлік жасқа 
жеткен 174,2 мыңнан астам 
адам «Бірыңғай жинақтаушы 
зейнетақы қоры» АҚ 
зейнетақы төлемдерін алуға 
өтініш білдірмеген, деп 
хабарлайды ҚазАқпарат 
тілшісі БЖЗҚ сайтына 
сілтеме жасап.

Бірыңғай жинақтаушы 
зейнетақы қоры зейнетақы 
төлемдерін дер кезінде 
рәсімдеу керектігі туралы 
тұрақты хабарлап тұрады. 
Бірақ соған қарамастан 2020 
жылдың 1 қаңтарына қарай 
зейнет жасына толған және 
Қорда зейнетақы жинақтары 
бар 174 235 адам әлі күнге 
дейін зейнетақы төлемдерін 
рәсімдеген. Осылайша 
талап етілмеген зейнетақы 
жинақтарының жалпы сомасы 
10 604 764 131 теңгеге жетті.

«Атап өту керек, БЖЗҚ 
зейнет жасына толған, бірақ 
төлемдерін әлі алмаған 
азаматтар үшін бірқатар 
шараларды жүзеге асыруда. 
Мысалы, қазақ және орыс 
тілдерінде SMS-хабар, 
электрондық пошталарға 
хабарламалар, тіпті 
мекенжайларына хат-хабарлар 
таратылып, БЖЗҚ сайты мен 
әлеуметтік желілерде тұрақты 
негізде осы тақырып бойынша 
ақпараттық материалдар 
жарияланады»,- делінген 
БЖЗҚ хабарламасында. 

Зейнет жасына жеткен 
азаматтар БЖЗҚ-дан 
зейнетақы төлемдерін 
рәсімдеу үшін жергілікті 
мекенжайлар бойынша 
«Азаматтарға арналған үкімет» 
Мемлекеттік корпорациясының 
Халыққа қызмет көрсету 
орталығына (ХҚО) жүгінуі тиіс. 

Өздерімен бірге жеке басты 
куәландыратын құжаттың 
көшірмесі мен салыстыру 
үшін түпнұсқасын, сондай-ақ 
банк шоты туралы мәлімет 
ұсынады. Банк шотына Қор 
төлемдері мен мемлекеттік 
зейнетақылар ай сайын бір 
мезгілде аударылады.

БЖЗҚ тағы да еске салады. 
Зейнеткерлік жасқа толған 
азаматтар (ерлер – 63 жас, 
әйелдер биыл – 59,5 жас), 
сондай-ақ бірінші және екінші 
топтағы мүгедектігі мерзімсіз 
болып белгіленген адамдар 
белгіленген кесте бойынша 
Қордағы міндетті және 
міндетті кәсіптік зейнетақы 
жарналарынан құралған 
жинағы есебінен зейнетақы 
төлемдерін алуға құқылы.

«Егер зейнеткер Қордан 
зейнетақы төлемдерін 
алу үшін мемлекеттік 

корпорацияға өтініш берген 
күні, оның шотындағы 
жинақтарының сомасы ең 
төменгі зейнетақының 12 
еселенген мөлшерінен аспаған 
жағдайда, бұл сома алушыға 
бір рет толығымен төленеді. 
Биыл (2020 жылы) ең төмен 
зейнетақы көлемі: 38 636 
теңге»,–деп толықтырды 
БЖЗҚ.

БЖЗҚ зейнет жасына 
жеткен таныстарыңыз бен 
туған-туыстарыңызға БЖЗҚ-
дағы зейнетақы жинақтарын 
тексеріп, зейнетақы төлемдерін 
рәсімдеу үшін мемлекеттік 
корпорацияның жергілікті 
халыққа қызмет көрсету 
орталығына тиісті құжаттарды 
тапсыру керектігін жеткізуді 
сұрайды.

Ішкі істер министрлігі 
оқу орталығының бөлім 
басшысы сотталды, деп 
хабарлайды ҚазАқпарат 
ҚР ҚМ Қаржы мониторингі 
комитетінің баспасөз 
қызметіне сілтеме жасап.

Баспасөз қызметінің 
мәліметтеріне қарағанда, 
ҚР ҚМ Қаржы мониторингі 
комитетінің Шымкент қаласы 
бойынша Экономикалық 
тергеу департаменті 
жүргізген сотқа дейінгі тергеп-
тексеру барысында ҚР ІІМ 
«Б.Момышұлы атындағы 
оқу орталығы» (Шымкент 

қ.) мемлекеттік мекемесінің 
техникалық бөлім басшысы 
азамат Б.Дарханбаев 
материалдық жауапкершілікке 
ие бола отырып, өзіне сеніп 
тапсырылған бөтен мүлікті 
заңсыз иемденіп алғаны 
анықталды.

Азамат Б.Дарханбаев 2016 
жылдың 1 қаңтары мен 2018 
жылдың 1 тамызы аралығында 
мекемеге жанар-жағармаймен 
жабдықтаушы серіктестіктер 
жеткізген жалпы құны 7 672 
100 теңгені құрайтын АИ-92 
маркалы 31 937 литр бензин 
мен 18 202 литр дизель отынын 
иемденіп алды.

Оған қоса, азамат 
Б.Дарханбаевтың жасаған 
қылмысын жасыру мақсатында 
құқықтар беретін және 
міндеттерден босататын 
құжаттарды, лазерлік принтерді 
пайдалана отырып, 10 және 
20 литрлік 1770 дана бензин 
талондарын, 888 дана дизельдік 
отын талондарын қолдан 
жасағандығы дәлелденген.

Қазіргі таңда Шымкент 
қаласы Әл-Фараби аудандық 
сотының үкіміне сәйкес 
Б.Дарханбаев ҚР ҚК-нің 189-
бабы, 3-бөлігінің 1-тармағы 
(осы баптың бiрiншi немесе 
екiншi бөлiктерiнде көзделген 

іс-әрекеттер, егер олар iрi 
мөлшерде жасалса) және 385-
бабының 1-бөлігі (құқықтар 
беретiн немесе мiндеттерден 
босататын куәлiктi немесе өзге 
де ресми құжатты қолдан жасау 
не мұндай құжатты өткiзу, 
сол сияқты қолдан жасалған 
мөртабандарды, мөрлердi, 
бланкілерді, мемлекеттiк 
пошта төлемі белгілерін, 
Қазақстан Республикасының 
немесе КСРО-ның мемлекеттiк 
наградаларын дайындау 
немесе өткізу) бойынша кінәлі 
деп танылып, 3 жыл және 6 
айға бас бостандығын шектеу 
жазасына тартылды.

2020 жылдың 17 ақпанында Қазақстан 
Республикасы  ІІМ Ш.Қабылбаев 
атындағы Қостанай академиясының 
акт залында танымдық мәні зор бір іс-
шара өткізілді.

Нақтырақ айтқанда,  Ыбырай 
Алтынсарин мемориалдық музейінің аға 
ғылыми қызметкері Айымгүл Төлегенқызы  
Омарқанова кәсіби даярлық факультетінің 
2, 3-курс курсанттарын және алғашқы 
кәсіптік даярлық тыңдаушыларын 

қазақтың ағартушылық тарихында және 
ұлттық мектебінің қалыптасуында терең із 
қалдырған қазақтың аса көрнекті ағартушы-
педагогы, жазушы, этнограф, фольклоршы, 
қоғам қайраткері Ыбырай Алтынсариннің 
өмірбаянымен, ағартушылық еңбектерімен 
және шығармаларымен таныстырды. 

Ыбырай Алтынсарин өзі өмір сүрген 
заманы мен өмірінде «Кел, балалар, 
оқылық»  деп қазақ балаларының қамын 
ойлап, білімді болуын армандаған бірден-
бір тұлға болып қала бермек. Оның осы 

қанатты сөздері әлі де өз күшін жойған емес. 
Ыбырай атамыздың шығармаларындағы 
адамгершілік құндылықтары әр адамның 
бойында болса, ол адам өмірде бақытты 
және өзіне де қоршаған ортаға да 
қиянат жасамайтын, жастарды ізгілік пен 
әділдікке, зейінділік пен еңбекке баулуды 
көздейтін, ертеңгі ел қорғайтын жас буын 
нағыз тәртіп сақшысы болатындығына 
сенімім мол.

 
Баспасөз қызметі

Тобыл станциясындағы жұмыс кездесуі 

Зейнетақысын алуға өтініш бермеген...

Оқу орталығының бөлім басшысы сотталды

Ыбырай Алтынсарин - ұлы ағартушы, педагог


